
«Գութան» ազգագրական երգի-պարի փառատոնի
   Ծրագրի հիմնական խնդիրը Հայաստանի տարբեր շրջաններն ու գավառները ներկայացնող ազգագրական երգերի ու պարերի կատարումները մեկ մշակութային տոնական միջոցառման ընթացքում ներկայացնելն է:
  Փառատոնի շրջանակում, ըստ շրջանների, ներկայացվելու են նաև հայկական ծեսեր ու ավանդույթներ՝ կարևորելով դրանց նշանակությունը, տեղն ու դերը հայ ժողովրդի անցյալում և ներկա մշակութային կյանքում: Որպես ավանդույթ` փառատոնը տեղի է ունենում բացօթյա` Գաֆէսճեան քանդակների պարտեզում (Կասկադ): Տարածքի ընտրությունը պայմանավորված է նրանով, որ ինչպես հայ հանդիսատեսին, այնպես էլ Հայաստան ժամանած զբոսաշրջիկներին հնարավորություն տրվի դիտելու, ճանաչելու և մասնակցելու մաքրամաքուր հայկական ավանդական երգ ու պարի ցուցադրություններին: 
   Փառատոնի համաֆինանսավորողներն են Երևանի քաղաքապետարանը, «Զարգացում» հիմնադրամը, «Նուշիկյան ասոցիացիան» և բարերար Մարտին Ադոյանը:

Ծրագրի անվանումը

«Գութան» ազգագրական երգի-պարի փառատոն
Ծրագիրն իրականացնող կազմակերպության անվանումը

«Մրրո» հայ ազգային արվեստի կենտրոն» ՀԿ
Ծրագրի իրականացման վայրը, ամսաթիվը

Երևան, Գաֆէսճեան քանդակների պարտեզ (Կասկադ), սեպտեմբերի 28

Ծրագրի մասնակիցներ

Փառատոնի մասնակից խմբերն են՝ «Մարաթուկ», «Ակունք», «Կարին», «Սասնա Ծռեր», «Սասուն», «Վերադարձ», «Մենք ենք, մեր սարերը» (Արցախ), «Մշո Հավքեր» (Գավառ), «Վան», «Տարոնցիներ», «Ծովակ», «Ոստան», «Նուբար», «Գորանի», «Մասունք», «Վարք հայոց», «Մուսալեռ», «Արդվին» (Մասիս):
Ծրագրի նպատակը
Փառատոնը նպատակ ունի պահպանել և տարածել հայկական ավանդական երգն ու պարը և այն առավելի ճանաչելի դարձնել երիտասարդ սերնդին: Նախատեսվում է իրականացնել մի քանի հիմնական սկզբունքներով.

· Ավանդական երգի ու պարի խմբերի և անհատների կատարումներ.

· Հայկական երգի ու պարի երախտավորների գործունեությանը վերաբերող տեսանյութերի ցուցադրություն՝ արժևորելով նրանց ունեցած գործունեությունն ու մեզ փոխանցված ավանդը 

· Ազգային նվագարանների կատարումներ:
Ծրագրի ակնկալվող արդյունքները
1. Հայկական ավանդական երգ ու պարի պահպանություն. 
2. Ավանդական երգ ու պարի տարածում՝ հատկապես երիտասարդների շրջանում.
3. Հայաստանում և Լեռնային Ղարաբաղի Հանրապետությունում գործող ավանդական խմբերի միավորում.
4. Հայաստանի տարբեր շրջանների բարբառների պահպանություն. 
5. Հայկական երգարվեստի ու պարարվեստի հանրահռչակում՝ հատկապես Հայաստան ժամանած զբոսաշրջիկներին ներկայացնելու նպատակով.

6. Նոր կազմավորված ավանդական երգ ու պարի խմբերի գործունեության խթանում:
